Зеренді ауданы мемлекеттік архивінің 2022 жылы 
атқарған жұмысы туралы есебі


Зеренді ауданы мемлекеттік архивінің 2022 жылының жұмысы Қазақстан Республикасының  "Ұлттық  архив қоры  және архивтер туралы" заңына, ҚР-сы Үкіметінің 2022 жылғы 29 наурыздағы № 173 қаулысымен бекітілген «Мемлекеттiк және мемлекеттiк емес ұйымдарда құжаттама жасаудың және құжаттаманы басқарудың үлгiлік қағидаларын»,  ҚР-сы Үкіметінің 2018 жылдың 20 қыркүйегіндегі № 576 қаулысымен бекітілген «Ұлттық архив қорының құжаттарын, басқа да архив құжаттарын мемлекеттік және арнаулы мемлекеттік архивтердің толықтыру, сақтау, есепке алу мен пайдалану қағидаларын», ҚР-сы Үкіметінің 2018 жылдың 19 қыркүйегіндегі № 575 қаулысымен бекітілген «Ұлттық архив қорының құжаттарын және басқа да архив құжаттарын ведомстволық және жеке архивтердің  қабылдау, сақтау, есепке алу мен пайдалану қағидаларын», «Мемлекеттік көрсетілетін қызметтер туралы»Ж  Қазақстан Республикасының  2013 жылғы 15 сәуірдегі № 88-V Заңын, «Жеке және заңды тұлғалардың өтініштерін қарау тәртібі туралы» Қазақстан Республикасының  Заңын (2018.16.04. берілген өзгерістер мен толықтырулармен), ҚР-ның Мәдениет және спорт министрінің 2020 жылғы 29 мамырындағы № 159 бұйрығымен бекітілген "Архив ісі саласында мемлекеттік қызметтер көрсету ережелерін" жүзеге асыруға бағытталды. 

Ұлттық архив қорының құжаттарын сақтауды қамтамасыз ету және мемлекеттік есепке алу.

12 айда 74-қор «Қызыл сая» кеңшарының жоспарланған 253 сақт.бірлігінің жағдайлары жақсартылып 9895 бетінің 9908 беті қалыпқа келтірілді.

21/212-қор Викторовка ауылдық кеңесі құжаттарының жоспарланған 615 сақт.бірлігінің 615 сақт.бірлігінің жағдайы тексерілді.

12 айда 109-қор Зеренді ауданының ветеринарлық станциясы құжаттарының 52 сақт.бірлігінің қаптамаларын ауыстырып, қайта тігу жоспарланған болатын, нақты 59 сақт.бірлігінің қаптамалары ауыстырылып, қайта тігілді.  Жалпы құжаттардың  312 сақт.бірлігінің 9926 беті қалыпқа келтіріліп, қайта тігілді, сондай-ақ 18 беттің өшіп бара жатқан мәтіндері де қалыпқа келтірілді.


12 айда № 1/111, № 35/898, № 30/199, № 49/217, № 24/202, № 19/224, № 144/32, № 10/208, № 47/228, № 21/212, № 34/899, № 34/898, № 34/897, № 30/199, № 33/1081, № 48/905, № 46, № 102/202, № 260, № 261, № 34/899, № 34/898, № 34/897, № 30/199, № 33/1081, № 32/1079, № 21/212, № 48/905, № 46, № 102/202 қорларының жоспарланған 1200 сақтау бірлігінің 2574 сақт.бірлігі қорапталды.

130/18-қор "Садовый" кеңшарының, 82-қор Көкшетау аудандық дүкенінің,  21/212-қор Викторовка ауылдық кеңесінің, 37-қор «Шанс» шағын кәсіпорынының  есептік құжаттар жиынтығын салыстыру жұмыстары жүргізілді.
ҚР-ның Ұлттық қорын қалыптастыру. Мемлекеттік және мемлекеттік емес ұйымдар мен мекемелердің ведомстволық архивтерін ұйымдастырушылық-әдістемелік басқару. 

12 айда Зеренді аудандық сотының ведомстволық сақтаудағы құжаттарының  50 сақт. бірлігі, «Ветеринариялық бақылау және қадағалау комитетінің Зеренді аудандық аумақтық инспекциясы» ММ-нің үнемі сақталатын құжаттарының 7 сақт. бірлігі, «Зеренді балық шаруашылық кәсіпорны» МҚКК-ның үнемі сақталатын құжаттарының 76 сақт.бірлігі, жеке құрам бойынша 57 сақт.бірлігі, Зеренді ауданы прокуратурасының үнемі сақталатын құжаттарының 13 сақт.бірлігі, «Зеренді ауданы бойынша мемлекеттік кірістер басқармасы» РММ-нің үнемі сақталатын құжаттарының 7 сақт.бірлігі, жеке құрам бойынша 16 сақт.бірлігі, «Ақмола облысы табиғи ресурстар және табиғатты пайдалануды реттеу басқармасының Куйбышев орман шаруашылығы мекемесі» КММ-нің үнемі сақталатын құжаттарының 62 сақт.бірлігі, жеке құрам бойынша 22 сақт.бірлігі, жеке нотариус А. Хаирнасованың  үнемі сақталатын құжаттарының 74 сақт.бірлігі, «Троицк ауылдық округі әкімінің аппараты» ММ-нің  үнемі сақталатын құжаттарының 85 сақт.бірлігі, жеке құрам бойынша 77 сақт.бірлігі, «Күсеп ауылдық округі әкімінің аппараты» ММ-нің  үнемі сақталатын құжаттарының 104 сақт.бірлігі, жеке құрам бойынша 47 сақт.бірлігі, «Сарыөзек ауылдық округі әкімінің аппараты» ММ-нің  үнемі сақталатын құжаттарының 74 сақт.бірлігі, жеке құрам бойынша 39 сақт.бірлігін құрайтын құжаттардың құндылық сараптамасы жіргізіліп, тізімдемелері Ақмола облысының цифрландыру және архивтер басқармасының СТК-мен бекітілді.

«Степные зори» Көкшетау аудандық газеті мен аудандық «Бірлік» газеті редакцияларының жабылуына байланысты олардың жеке құрам бойынша құжаттарының 8 және 7 сақт.бірліктері,  сондай-ақ Зеренді және Көкшетау аудандары АХАЖ бюросының үнемі сақталатын құжаттарының 54 сақт.бірлігі архивке мемлекеттік сақтауға қабылданды. 
Сонымен қатар «Зеренді ауданының мемлекеттік архиві» КММ-нің 2018-2021 жылғы үнемі сақталатын құжаттарының 49 сақт.бірлігі, жеке құрам бойынша 65 сақт.бірлігі ғылыми-техникалық өңдеуден өткізілді.

36 сақт.бірлігі мен 67 құжатты құрайтын «Зеренді ауданы құрметті азаматтарының құжаттар жинағы» қалыптасып бекітілді, оған жаңа № 301 қор нөмірі берілді.

12 айдың ішінде үнемі сақталатын құжаттардың 103 сақт.бірлігі, жеке құрам бойынша құжаттардың 80 сақт.бірлігі, жеке тектік құжаттардың 36 сақт.бірлігі мемлекеттік сақтауға қабылданды.

        
 «Ұлттық архив қоры мен архивтер туралы» ҚР-сы Заңының 18 бабына сәйкес 12 айда мемлекеттік сақтауға тапсырған барлық ұйымдар мен мекемелерге іс-құжаттарды жүргізу, құжаттарды ведомстволық сақтау, істер номенклатурасын құрастыру мәселелері бойынша Зеренді аудандық сотының, «Зеренді балық шаруашылық кәсіпорны» МКҚК, «Исаковка ауылдық округі әкімінің аппараты» ММ, «Зеренді ауылдық округі әкімінің аппараты» ММ, «Халықты жұмыспен қамту орталығы» КММ, Зеренді ауданының қазынашылық басқармасы, Зеренді ауданының аумақтық сайлау комиссиясы, «Ветеринарлық станция» ШЖҚ МКК, «Викторовка ауылдық округі әкімінің аппараты» ММ, «Ақмола облысының Зеренді аудандық санитарлық-эпидемиологиялық бақылау басқармасы» РММ, «Зеренді ауданы әкімінің аппараты» ММ, "ҚР Ауыл шаруашылық министрлігі агроөнеткәсіптік кешендегі мемлекеттік инспекция комитетінің Зеренді аудандық аумақтық инспекциясы» ММ, «Зеренді ауданының ауыл шаруашылық және жер қатынастар бөлімі» ММ, «Аманат» партиясы қоғамдық бірлестігінің Ақмола облысы Зеренді аудандық филиалы, Троицк, Бұлақ, Зеренді, Бәйтерек ауылдық округ әкімдерінің аппараттары, «Орталықтандырылған кітапхана жүйесі» КММ, «Зеренді ауданы бойынша білім бөлімі» ММ, «Зеренді аудандық мәслихат аппараты» ММ, «Зеренді ауданының ішкі саясат бөлімі» ММ мамандарына әдістемелік көмек көрсетілді.

«Зеренді ауданының қазынашылық басқармасы» РММ және «Ветеринарлық станция» ШЖҚ МКК, «Зеренді ауданының мемлекеттік архиві» КММ, «Зеренді балық шаруашылық кәсіпорны» МКҚК, «Зеренді ауданының ауыл шаруашылық және жер қатынастар бөлімі» ММ, «Зеренді аудандық мәслихат аппараты» ММ, Зеренді ауданы прокуратурасының, «Зеренді ауылдық округі әкімінің аппараты» ММ  сияқты ұйымдарының 11 істер номенклатурасы мен Зеренді аудандық сотының ведомстволық сақтау және сараптау комиссиясы туралы ережелері мемлекеттік және орыс тілінде жасалып келісілді.
Ақпараттық-ізденіс жүйесін қалыптастыру

"Зеренді ауданы әкімінің аппараты" ММ-нің № 95-ші қорды каталогтау жұмыстары жүргізілді, яғни құжаттардың 21 сақт.бірлігінен  барлығы 30 карточка жасалды.  


Ай сайын архивтың сайты жаңартылып отырады. 
Ғылыми ақпарат және құжаттарды пайдалану
Мемлекеттік архив қызметінің маңызды бағыттарының бірі-әлеуметтік-құқықтық және тақырыптық сұраныстарды орындау.

2022 жылдың 01 қаңтарынан 29 желтоқсанға  дейінгі аралықта барлығы-1303 әлеуметтік-құқықтық сұранымдар келіп түсті. Соның ішінде 498-"Азаматтарға арналған үкімет" мемлекеттік корпорациясы арқылы, ЭҮП арқылы-242, 535-құзіретті орган арқылы, 28-профильді емес сұранымдар. 1303 сұраным уақытында орындалып, 1043-оң, 232-теріс жауап берілді, 28-профильді емес. 48 сұраным-орындалу барысында. Келіп түскен сұранымдардың бәріне өтініш түскен тілде жауап берілді.

Аудандық «Зерен», «Зерделі Зеренді» газеттері беттерінде мерейтойлық және атаулы күндерге арнап 5 мақала: «Таңдауыма өкінбеймін», «Сіздің атыңыз-Жеңіс»,  «Ардагер-асыл қазына», «Құрығы құтты жылқышы», «Кеңес Одағының батыры Н. Должанскидің 105-жылдығына арналады» және «Архивтік анықтамаларды орындау басты міндет», «Еgov.kz арқылы анықтама алуға болады» атты мемлекеттік қызмет бойынша 2 мақала жарияланды.

Ағымдағы жылдың 15 ақпанында Кеңес әскерлерінің Ауған жерінен шығарылғанының 33 жылдығына орай Зеренді ауданының мемлекеттік архиві ауданымыздың мәдениет үйінде жерлес интернационалист жауынгерлеріміздің құжаттар көрмесін ұйымдастырды. Көрмеге Ауған соғысы ардагерлерінің марапаттау құжаттары, әскери билеттері, өмірбаяндары, жеке және әскери суреттері және т.б. құжаттары ұсынылды.

Ағымдағы жылдың 19 ақпанында аудандық банк қызметінің ардагері Есімбек Дүрінұлы Әкімов тірі болғанында 87 жасқа толар еді. Осыған орай Зеренді ауданының мемлекеттік архивінде          Е. Әкімовті еске алу мақсатынды оның жұбайы Бопан Жұматайқызы Әкімованың қатысуымен іс-шара өтті. Бұл іс-шараға Е. Әкімовтің жеке тектік қор құжаттарының көрмесі ұйымдастырылды және салтанатты түрде жұбайына істер тізімдемесі табысталды.

Ағымдағы жылдың 18 наурызында Зеренді ауданы мемлекеттік архивінің архив қоймасының меңгерушісі Бекенова Ш. М. ХҚКО-ның қызметкерлерімен семинар өткізді. Семинар барысында «Архивтік анықтамалар, архивтік құжатардың көшірмелерін немесе архивтік үзінділер беру» мемлекеттік қызметін тиімді әрі сапалы көрсетуде туындайтын мәселелер талқыланды. Сондай-ақ Ш. Бекенова «Архивтік анықтамалар, архивтік құжатардың көшірмелерін немесе архивтік үзінділер беру» мемлекеттік қызметін көрсету тиімділігін арттыруға әсер ететін сұраныстарды орындау және оларға толыққанды жауап беру үшін қызмет алушылардың өтініштерін толтыруға қажетті талаптарды айтып өтті.

18 сәуір-Халықаралық ескерткіштер мен тарихи орындар күні. Осыған орай, Көкшетау қаласындағы Ақмола облыстық халық шығармашылығы орталығында өткен "Тарихи-мәдени мұра: тәжірибелер, мәселелер және даму болашағы" атты республикалық конференцияда Зеренді ауданы мемлекеттік архивінің директоры Т. Сейфулин "Репрессия жылдарындағы Зеренді ауданындағы жеке лагерлер" тақырыбында баяндама оқыды.

27 сәуірде № 1 Зеренді жалпы білім беру мектебінің тарих пәнінің мұғалімімен бірлесіп «Ұлы Отан соғысының қай қазақстандық батырларының есімдері халық жадында сақталды?» тақырыбында тарих пәнінен ашық сабақ өткізілді. Ашық сабаққа Зеренді ауданының мемлекеттік архиві архивте сақталған ҰОС ардагерлерінің жеке тектік қорлар құжаттарының көрмесін ұйымдастырып, оқушыларға шолу жасады.

Ағымдағы жылдың 28 сәуірінде «Зеренді ауданының мәдениет және тілдерді дамыту бөлімі» ММ, «Зеренді ауданының орталықтандырылған кітапхана жүйесі» ММ, «Зеренді ауданы бойынша білім бөлімі» ММ, «Зеренді балық шаруашылық кәсіпорны» МКҚК мамандарымен «Үнемі сақталатын және жеке құрам бойынша құжаттарды ғылыми-техникалық өңдеу, құжаттарды жоюға бөлу актісін жасау» тақырыбына семинар өткізілді.

1 мамыр-Қазақстан аумағында тұратын халықтардың бірлігі күні. Осы орайда Зеренді ауданының мемлекеттік архиві Зеренді ауданының балалар музыка мектебі, «Балауса» бала-бақшасы, Қызыл сая және Приречный ауылдық округі әкімінің аппараты ұжымдарымен бірлесіп орталық алаңда орыс халқының дәстүрін ортаға салды. Аталған ұлттың киімдері мен ұлттық тағамдарын, әні мен биін халыққа көрсетіп, жиылған қауымға дастарханнан дәм татқызды. Біз-бар ұлтты құшағына сыйғызған достас мемлекетпіз! Біз үшін достық басты символ.

Іс-шаралар жоспарына сәйкес, ағымдағы жылдың 06 мамырында  Зеренді ауылының № 1 жалпы орта білім беретін мектебінде 30 жылдары қуғын-сүргінге ұшыраған жерлесіміз-Әубәкір Ілиясовты еске алу мақсатында  «Өткен өмір» атты сабақ өткізілді. 

Ұлы Жеңіс мерекесі қарсаңында архив директоры Т. Сейфулин Зеренді ауылының № 1 жалпы орта білім беретін мектебінің 5 (А, Ә) сыныптарының оқушыларына ауданымыздың Ұлы Отан соғысы ардагерлерінің архивте сақталған медальдары мен марапаттау құжаттарының көрмесін ұйымдастырып, шолу жасады. 

17 мамырда ұжымдық кеңесте "Зеренді ауданының мемлекеттік архиві" КММ директоры алда өтетін республикалық референдум бойынша қысқаша түсіндірме жүргізіп, ҚР Конституциясына жоспарланған өзгерістерді атап өтті. Негізгі Заң өзгерістерінің мақсаты-қоғамды демократияландыру және адам құқықтарын қорғауды күшейту.

Іс-шаралар жоспарына сәйкес, ағымдағы жылдың 16 мамырында Зеренді ауылының № 1 жалпы орта білім беретін мектебінің 5 "Ә" сыныбында "Қуғын-сүргін жылдарындағы Зеренді ауданының жеке лагерлер пунктері деректерде" тақырыбында сабақ өткізілді.

2022 жылдың 16 маусымында «Зеренді ауданы әкімінің аппараты» ММ-не барып мамандармен «Үнемі сақталатын құжатарға тізімдеме жасау және істерді қалыптастыру» тақырыбында семинар өткізілді.

19 тамызда «Зеренді ауылының № 1 жалпы орта білім беретін мектебі» КММ-де өткен тарих және география пәндері мұғалімдерінің семинар-конференциясында Зеренді ауданы мемлекеттік архивінің директоры Т. Сейфулин «Репрессия жылдарындағы Зеренді ауданындағы жеке лагерлер» тақырыбында баяндама оқып, архив қызметін насихаттау мақсатында оның негізгі бағыттарын айтып өтті.
15 қыркүйекте Зеренді ауданының мемлекеттік архиві ҰОС-ның ардагері Күнібай Жаныбаевтың 100 жылдығына арнап қысқа метражды фильм шығарды.


https://www.instagram.com/reel/CihCnFVA5gc/?utm_source=ig_web_copy_link  сілтемесі бойынша видео

Мемлекет басшысы Қасым-Жомарт Тоқаев өзінің қазақстандықтарға арнаған жаңа жылдық Жолдауында 2022 жылды балалар жылы деп жариялады.
Президенттің 2022 жылғы 19 қантардағы 780 «Балалар жылы жариялау туралы» Жарлығын іске асыру шеңберін Мәдениет және спорт министрлігінің Архив істері және құжаттамалар басқару комитеті «Архив және болашақ ұрпақ» жобасын өткізу бастамашалық жасады. Жобаның негізгі идеясы жыл сайын 21 қыркүйекте бүкіл ел бойынша мемлекеттік архивтердің ашық есік күні «Архив және болашақ ұрпақ» түрлі жастағы балаларды кеңінен қамтитін іс-шаралар өткізуде.

21 қыркүйекте Зеренді ауданының мемлекеттік архиві Зеренді ауылының №2 жалпы білім беретін мектебінде «Архив және болашақ ұрпақ» атты жобасы бойынша іс-шара өткізді. Фотоқұжаттар көрмесіне шолу, роликтер көрсетіліп, мемлекеттік архив бойынша онлайн экскурсия ұсынылды. Бұл шараға 7-8 сынып оқушылары, директордың тәрбие ісі жөніндегі орынбасары және мұғалімдер қатысты.

Ағымдағы жылдың 28 қазанында Зеренді ауданы мемлекеттік архивінің толықтыру көздері болып табылатын ұйымдар мен мекемелердің мамандарымен ҚР Үкіметінің 29.03.2022 жылғы № 173 қаулысымен бекітілген мемлекеттік және мемлекеттік емес ұйымдарда құжаттандыру, құжаттаманы басқару және электрондық құжат айналымы жүйелерін пайдалану қағидалары бойынша семинар өткізілді.

2022 жылғы 10 қарашада "Қанай би атындағы ауылдық округ әкімінің аппараты" ММ мамандарына әдістемелік және тәжірибелік көмек көрсету мақсатында «Үнемі сақталатын құжаттарға тізімдеме жасау және істерді қалыптастыру" тақырыбында көшпелі семинар өткізілді.
Архив құжаттарын халыққа насихаттау мақсатында 2022 жылы аудан тарихындағы мерейтойлар мен есте қаларлық оқиғаларға арналған 2 электрондық көрме дайындалды: 
1. ҰОС-ның ардагері Қабдірашіт Рақымжановтың 100-жылдығына «Соғыспен өртенген жылдар» атты электрондық көрме;
2. Жазушы, Қазақ КСР жазушылар Одағының мүшесі- Жанайдар Мусиннің 86-жылдығына арналған электрондық көрме;
Ұжымның біліктілік деңгейін арттыру және әлеуметтік дамуы
2022 жылы сыбайлас жемқорлыққа қарсы, мемлекеттік қызмет көрсету кезінде туындайтын мәселелер, архивтегі қауіпсіздік техникасы және өртке қарсы күзет, архивке қабылданатын істерді рәсімдеу талаптары, мемлекеттік архивтің толықтыру көздерінің тізімін құрастыру тәртібі, істер тізімдемесін құрастыру және рәсімдеу, мемлекеттік архивтегі құжаттардың бар жоғы мен жағдайын тексеру және оның сақтауды қамтамасыз етудегі рөлі, ведомстволық архивтердің іс-қағаздарды жүргізуде құжаттардың ұйымдастырылу және сақталу күйін қадағалау жөнінде 11 аппараттық оқыту өткізілді. 
Директор                                                                                            Т. Сейфулин

